
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 654 13-10-2026-ല്‍ മറുപടിയ്ക്ക്

കല്ല്യാശ്ശേരി മണ്ഡലത്തില്‍ നടപ്പിലാക്കിയ ലഹരിവിരുദ്ധ പ്രവര്‍ത്തനങ്ങള്‍

ചോദ്യം ഉന്നയിച്ച അംഗങ്ങൾ

ശ്രീ. എം. വിജിന്‍

മറുപടി നൽകിയ മന്ത്രി

ശ്രീ. എം. ലിജു

(സഹകരണ-എക്സൈസ് വകുപ്പ് മന്ത്രി)

(എ)  കല്ല്യാശ്ശേരി മണ്ഡലത്തില്‍ എക്സെെസ് വകുപ്പിന്റെ നേതൃത്വത്തില്‍ നടപ്പിലാക്കിവരുന്ന

ലഹരിവിരുദ്ധ പ്രവര്‍ത്തനങ്ങള്‍ /പദ്ധതികള്‍ എന്തൊക്കെയാണ്; വിശദമാക്കുമോ;

മറുപടി:         വിമുക്തി പദ്ധതിയുടെ ഭാഗമായി എക്സൈസ് വകുപ്പ് വിവിധ ലഹരി വിരുദ്ധ

ബോധവൽക്കരണ പ്രവർത്തനങ്ങൾ കല്യാശ്ശേരി മണ്ഡലത്തിൽ നടത്തി വരുന്നു. പഞ്ചായത്ത്‌ വാർഡ്

തല ജനജാഗ്രതാ സമിതി യോഗങ്ങൾ, സ്കൂളുകൾ, കോളേജുകൾ തുടങ്ങിയവ കേന്ദ്രീകരിച്ച് ലഹരി

വിരുദ്ധ ബോധവത്ക്കരണ ക്ലാസുകൾ, ലഹരി വിരുദ്ധ പ്രതിജ്ഞ, ബ്രോഷർ വിതരണം, ലഹരി

വിരുദ്ധ നാടകം, റസിഡന്റ്സ് അസോസിയേഷനുകളുമായി സഹകരിച്ചുള്ള വിവിധ പ്രവർത്തനങ്ങൾ

തുടങ്ങിയവ സംഘടിപ്പിച്ചു വരുന്നു. കൂടാതെ, മണ്ഡലത്തിലെ തിരഞ്ഞെടുത്ത സ്കൂളുകളിൽ വിമുക്തി

സ്പോർട്‌സ് ടീം രൂപീകരിക്കുന്നതിന് തുക അനുവദിച്ചിട്ടുണ്ട്. ബഹു. കല്ല്യാശ്ശേരി നിയോജക മണ്ഡലം

MLA യുടെ അദ്ധ്യക്ഷതയിൽ നിയമസഭാ മണ്ഡലതല ജാഗ്രതാ സമിതി യോഗം ചേർന്ന് തുടർ

പ്രവർത്തനങ്ങൾ ആസൂത്രണം ചെയ്തിട്ടുണ്ട്.

(ബി)  മയക്കുമരുന്ന് ശൃംഖലകള്‍ ഏറ്റവും കൂടുതല്‍ ലക്ഷ്യം വയ്ക്കുന്ന മണ്ഡലത്തിലെ വിദ്യാഭ്യാസ

സ്ഥാപനങ്ങള്‍ക്ക് ലഹരി മാഫിയയില്‍ നിന്ന് സംരക്ഷണമൊരുക്കാന്‍ വകുപ്പ് എന്തെല്ലാം

നടപടികളാണ് സ്വീകരിച്ചിട്ടുളളത്; വിശദമാക്കുമോ?

മറുപടി:             മണ്ഡലത്തിലെ വിദ്യാഭ്യാസ സ്ഥാപനങ്ങളുടെ പരിസരങ്ങൾ കേന്ദ്രീകരിച്ച്

എൻഫോഴ്സസ്മെന്റ് പ്രവർത്തനങ്ങളും വിദ്യാർത്ഥികൾക്കായി ലഹരി വിരുദ്ധ ബോധവത്ക്കരണ

പ്രവർത്തനങ്ങളും ജാഗ്രതാ സമിതി യോഗങ്ങളും മറ്റ് പ്രവർത്തനങ്ങളും സംഘടിപ്പിച്ച് വരുന്നുണ്ട്.

കുട്ടികളിലും യുവജനങ്ങളിലും ലഹരി ഉപയോഗത്തിന്റെ ആദ്യസൂചനകൾ തിരിച്ചറിയുന്നതിനും

ആവശ്യമായ കൗൺസിലിംഗും വിദഗ്ധ ചികിത്സയും ഉറപ്പാക്കുന്നതിനും വിദ്യാലയങ്ങളിലെ തണ്ടർ

ആൻറി നാർക്കോട്ടിക് ക്ലബ്ബുകൾ, അധ്യാപകർ, കൗൺസിലർമാർ, കോളേജുകളിലെ ക്ലബ്ബുകൾ,

കമ്മിറ്റികൾ എന്നിവയുടെ സേവനം പ്രയോജനപ്പെടുത്തിവരുന്നു.

            മണ്ഡലത്തിലെ എല്ലാ കോളേജുകളെയും വിവിധ ഘട്ടങ്ങളായി ഡ്രഗ് ഫ്രീ ക്യാമ്പസ് ആയി

പ്രഖ്യാപിക്കാനുള്ള നടപടികൾ നടന്നു വരുന്നു. ലഹരി ഉപയോഗവും അനധികൃത ലഹരി വ്യാപനവും

ഫലപ്രദമായി തടയുന്നതിനൊപ്പം പ്രതിരോധം, ബോധവൽക്കരണം, ലഹരിയുപയോഗ

സാധ്യതകളുടെ നേരത്തെയുള്ള കണ്ടെത്തൽ, കൗൺസിലിംഗ്, ചികിത്സ, പുനരധിവാസം എന്നിവയെ

ഏകോപിപ്പിച്ച് ലഹരി മാർഗ്ഗത്തിൽ നിന്നും ജീവിതത്തിന്റെ വെളിച്ചത്തിലേക്ക് തിരിച്ചുകൊണ്ടുവരിക



എന്ന കാഴ്ചപ്പാടോടെ സർക്കാർ രൂപം നൽകിയ പദ്ധതിയായ “മയങ്ങില്ല കേരളം" പദ്ധതി

മണ്ഡലത്തിൽ പ്രാവർത്തികമാക്കിയിട്ടുണ്ട്. ടി പദ്ധതിയുടെ ഭാഗമായി എക്സൈസിന്റെ സേവനം

പൊതുജനങ്ങളിലേക്കും കുട്ടികളിലേക്കും എത്തിക്കുന്നതിനുവേണ്ടി "മയങ്ങില്ല കേരളം" പോർട്ടൽ,

'പീപ്പിൾസ് ഐ' മൊബൈൽ ആപ്പ് എന്നിവ ആരംഭിച്ചു. എല്ലാ വിദ്യാഭ്യാസ സ്ഥാപനങ്ങളിലും തണ്ടർ

ആന്റി നാർക്കോട്ടിക് ക്ലബ്ബുകൾ സജീവമാക്കുകയും, സ്ഥിരമായി ബോധവത്കരണ പരിപാടികൾ

സംഘടിപ്പിക്കുകയും, വിദ്യാർത്ഥികളിൽ സർഗാത്മക വാസനകൾ വളർത്തുന്നതിനായി

കലാമത്സരങ്ങളും കായിക മത്സരങ്ങളും സംഘടിപ്പിക്കുകയും ചെയ്ത് വരുന്നു.

സെക്ഷൻ ഓഫീസർ

